
1 статья. Пыртны “Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2014, 14 №, 244 ст.; 2015, 12 №, 154 ст.; 2017, 9 №, 146 ст.; 2018, 14 №, 230 ст.) татшӧм вежсьӧмъяс:
1. 4 статьяын:
1) 2 пунктын “кагалысь шойччӧмсӧ котыртан, сійӧс культурнӧя сӧвмӧдан, сылысь дзоньвидзалунсӧ бурмӧдан да сійӧс кыдзи торъя мортӧс сӧвмӧдан формаяс” кывъяс вежны “челядьлысь шойччӧмсӧ, налысь дзоньвидзалун бурмӧдӧмсӧ котыртан формаяс” кывъясӧн;
2) содтыны татшӧм сюрӧса 31 пункт:
“31) босьтны челядьлысь шойччӧмсӧ, дзоньвидзалун бурмӧдӧмсӧ котыртан юкӧнын канмусянь отсӧг Россия Федерацияса оланпастэчас да Коми Республикаса оланпастэчас серти;”.
2. 5 статья гижны тадзи:
“5 статья. Коми Республикаын челядьлысь шойччӧмсӧ,
                   дзоньвидзалун бурмӧдӧмсӧ котыртан юкӧнын 
                   канмусянь отсӧг сетӧм
1. Коми Республикаын челядьлысь шойччӧмсӧ, дзоньвидзалун бурмӧдӧмсӧ котыртан юкӧнын канмусянь отсӧгсӧ тайӧ Оланпас серти сетӧны челядьлы налы 18 арӧс тыртӧдз либӧ налӧн бать-мамлы, оланпас серти мукӧд петкӧдлысьлы, а сідзжӧ Коми Республикаын челядьӧс шойччӧдан да налысь дзоньвидзалун бурмӧдан организацияяслы тайӧ статьяса 2 юкӧнӧн урчитӧм формаясын.
2. Коми Республикаын челядьлысь шойччӧмсӧ, дзоньвидзалун бурмӧдӧмсӧ котыртан юкӧнын канмусянь отсӧг сетан шӧр формаясӧн лоӧны: 
1) челядьлысь шойччӧмсӧ, дзоньвидзалун бурмӧдӧмсӧ котыртӧм вылӧ веськӧдӧм мероприятиеяс сьӧмӧн могмӧдӧм;
2) юӧрӧн да методика боксянь могмӧдӧм;
3) Коми Республикаын челядьӧс шойччӧдан да налысь дзоньвидзалун бурмӧдан организацияясын кадръясӧн могмӧдӧмын отсалӧм;
4) Коми Республикаын челядьӧс шойччӧдан да налысь дзоньвидзалун бурмӧдан организацияяслысь материально-техническӧй базасӧ видзӧмын да сӧвмӧдӧмын отсалӧм.”.
3. 7 статьяса 1 юкӧнӧ содтыны татшӧм сюрӧса 21 пункт:
“21) челядьлысь шойччӧмсӧ, дзоньвидзалун бурмӧдӧмсӧ котыртан юкӧнын канмусянь отсӧг сетан мераяс урчитӧм, а сідзжӧ найӧс сетан пӧрадок, ыджда да условиеяс вынсьӧдӧм;”.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.

     С.А. Гапликов
Сыктывкар
2019 вося кӧч тӧлысь 27 лун
59-РЗ №
